
				এই পাতাটির মুদ্রণ সংশোধন করা প্রয়োজন। 
রমার বিয়ে Հծծ:
বন্ধুর ইতিহাস বর্ণনায় বাধা দিয়া কহিলেন, “সেদিন কে ডিউটিতে ছিল?”
“মিস ওয়েব ছিলেন’ তরুণী কহিল। “আজ কোথায় তিনি?” মিঃ স্যানিয়েল অধৈর্য স্বরে প্রশ্ন করিলেন। “র্তার এখন অফ-ডিউটি—দুটাের সময় আমাকে রিলিভ করবেন।” তরুণী কহিল। এমন সময়ে একজন বাঙালী ভদ্রলোক মধুপুরের মধ্যম শ্রেণীর টিকিট চাহিলেন। তরুণী হিসাব করিয়া টাকা লইয়া টিকিট দিয়া ভদ্রলোককে বিদায় করিবার পর মিঃ স্যানিয়েল প্রশ্ন করিলেন, “মিস ওয়েব কোথায় থাকেন ?”
তরুণী তীক্ষ্ণদৃষ্টিতে কয়েক মুহুর্ত মিঃ স্যানিয়েলের মুখের দিকে চাহিয়া কহিল, “মিস ওয়েব বাড়ীতে কারও সঙ্গে দেখা করেন না।” ”
“আমার সঙ্গে করবেন। আপনি যদি তার ঠিকানা জানেন তো দয়া করে শীঘ্র বলুন।" মিঃ স্যানিয়েল তাড়া দিলেন।
তরুণী সবিস্ময়ে চাহিয়া কহিল, “কে আপনি ?” “বলেছি তো আমি একজন পুলিস-অফিসার!” - “ও, পুলিস-অফিসার!” বলিয়া তরুণী একখণ্ড কাগজে মিস ওয়েবের ঠিকানা লিখিয়া র্তাহার হাতে দিয়া কহিল, “কিসে যাবেন ? বাসে, না ট্রামে।”
মিঃ স্যানিয়েল কাগজটির ওপর একবার চক্ষু বুলাইয়া লইয়া কহিলেন, “পার্ক সার্কাসে থাকেন ? উত্তম। ধন্যবাদ!”
তরুণীর দ্বিতীয় কথা না শুনিয়া তিনি বাহির হইয়া আসিলেন এবং ব্যাগ-ব্যাগেজ রেলওয়ে পুলিসের হেফাজতে রাখিয়া তিনি একটি ট্যাক্সিতে আরোহণ করিলেন।
অবশেষে ট্যাক্সি নির্দিষ্ট ঠিকানায় উপস্থিত হইলে, মিঃ স্যানিয়েল র্তাহার কার্ড ভিতরে পাঠাইয়া দিলেন। অল্প সময় পরে মিস ওয়েব মুখে পাউডার ঘষিতে ঘষিতে বাহিরে আসিয়া সবিস্ময়ে কহিলেন, “আপনি পুলিস-অফিসার ? কিন্তু আমার সঙ্গে পুলিসের কি প্রয়োজন বলুন তো? তাছাড়া আমার প্রাইভেট ঠিকানাই বা আপনি কোথা থেকে পেলেন? আশ্চর্য ব্যাপার তো!” & তরুণী এক নিঃশ্বাসে প্রশ্নগুলি করিয়া ও বিস্ময়ের ভাব প্রকাশ করিয়া একদৃষ্টি
মিঃ স্যানিয়েল আপন উদ্দেশ্য ব্যক্ত করিলেন। তরুণীর মুখ সহসা উজ্জ্বল হইয়া উঠিল। তিনি কহিলেন, “ও ডিয়ার ও ডিয়ার! আপনি সেই ফানি সুটকেসের পিছনে লেগেছেন? সত্যি বলতে কি, সুটকেসের কত মূল্য, তা আমি ভদ্রলোকদের জিজ্ঞাসা
সহসা তরুণীর মুখে ক্রোধের চিহ্ন ফুটিয়া উঠিল। মিঃ স্যানিয়েল কহিলেন, “কিন্তু কি বলুন?” তরুণী ক্রোধ দীপ্ত মুখে কহিলেন, “কিন্তু লোক দুটো এমন অভদ্র চাষা যে, আমার কথার উত্তর দেওয়া দূরে থাক, আমাকে শুনিয়ে তার সঙ্গীকে বলল, “তোমাকে আমি বলেছিলাম, ওটাকে ঢেকে নিয়ে যাই চল, তা, তুমি শুনলে না। যত সব লোকের দৃষ্টি এই দিকেই পড়ছে। শুনলেন তাদের কথা! আমার অপরাধ হয়েছিল যে, দাম জিজ্ঞাসা করেছিলাম।

